
Testua sustatzen duten entitateek ez dute zertan bat etorri testuaren egileek hemen emandako iritziekin.

Agerkari honek Europako Batzordearen finantziazioa jaso du, Gizarte Bazterkeriari aurre egiteko Erkidegoko
Ekintza Programaren bitartez.



Gizarte-bazterkeriaren fenomenoa ez da behar bezala ezagutzen eta ulertzen.

Espainian pobrezia dago, azken urteetako hazkunde ekonomikoa dela-eta kontrakoa pentsa zitekeen
arren. Alabaina, gizartea ez da konturatzen gure herrialdean pobreziaren eta gizarte-bazterkeriaren
errealitatea zertan den, eta herritarrek nekez ulertzen dituzte gizarte-bazterkeria eragiten duten prozesuak,
fenomeno konplexua eta multidimentsionala delako, elkarren artean ahultzeko edo indartzeko gauza
diren hainbat faktoreren elkarreraginak baldintzatuta. Hortaz, ezinbestekoa da koordinazio egokia ezartzea
hazkunde ekonomikoko politiken eta gizarteratze-politiken artean.

Ez-jakintasuna eta ulertu ezina kaltegarriak dira gizartearentzat, gizarte-bazterkeriaren arriskuan edo
egoeran bizi diren pertsonentzat bereziki. Batetik, arazorik ez dagoela pentsatzean, logikoa denez,
gizarteratzearen aldeko ekimenak garatzeko aukerak murrizten dira. Bestetik, fenomenoa gaizki ulertzeak
neurri partzialak, eraginkortasun eskasekoak, hartzera eraman dezake, edo bestela gogogabezia eragin
dezake garrantzizko zeregina eduki dezaketen eragileen artean.

Zenbait esperientzietatik egiaztatu denez, gizarteratzearen alde abian jarritako ekintza, politika eta
proiektuen arrakasta bermatu ahal izateko, horiek guztiek gai izan beharko dute fenomenoari epe
luzerako modu multifaktorial eta integral batetik heltzeko, hainbat gizarte-eragileren parte-hartzea
ahalbidetuz. Arrakasta gaitasun horren mendean egongo da neurri handi batean.

Gida hau honako helburu honekin sortu da: gizarteratzearen aldeko neurriak garatzerakoan eragina izan
dezaketen eragileek Espainiako gizarteratzeari eta pobreziari buruz dakitena hobetzea, eta, ondorioz,
fenomenoa hobeto ulertzea. Eragileei ohartarazi nahi die garrantzi handikoa dela modu integralean eta
fronte guztietatik borrokatzea, eta, aldi berean, horretarako zenbait jardun-gako jartzen ditu haien eskura.

Materiala A Favor de la Inclusión Social: sensibilización, movilización y debate (Gizarteratzearen
alde: sentsibilizazioa, mobilizazioa eta eztabaida) proiektuaren parte da. Luis Vives Fundazioak garatu
du proiektu hori, Europako Batzordearen, Pobreziaren eta Gizarte Bazterkeriaren aurka Borrokatzeko
Espainiako Sarearen (EAPN) eta Lan eta Gizarte Gaien Ministerioaren laguntzarekin, eta Caixa Galicia
Gizarte Ekintzaren babesarekin.

Informazio gehiago nahi izanez gero: www.fundacionluisvives.org

Pertsonen bizi-kalitatean eragiten duten oinarrizko premiak betetzeko baliabiderik eza esan nahi du.
Hitzak konnotazio bereziki ekonomikoak ditu, eta gizarte-kategorizazioa ere adierazten du. Gutxieneko
estandar batzuk lortzeko eta gizartean normaltasunez parte hartzeko pertsona batek eduki behar dituen
gutxieneko batzuk biltzen ditu. Pobrezia absolutua eta pobrezia erlatiboa bereizi ohi dira. Pobrezia
absolutuak gutxieneko bizi-estandar batzuk (hala nola nutrizioa, hezkuntza, osasuna edo etxebizitza)
lortzen ez diren egoera adierazten du. Pobreziaren lerroa toki desberdin batean kokatzen da, pertsonaren
edo erakundearen arabera. Esaterako, Munduko Bankuarentzat herrialde pobreen pobreziaren atalase-
maila eguneko dolar batean dago. Beste erakunde batzuek, aldiz, eguneko bi eurotan kokatzen dute
maila hori.

Pobrezia erlatiboa desberdintasunak badaudela adierazteko erabiltzen da, eta dagokion biztanleriarentzat
estandartzat jotako bizi-maila batekin konparatuta kalkulatzen da. Zera adierazten du, pertsonak, baliabide
materialik ezean, bizi den gizartearentzat arruntak diren ohitura eta bizi-ereduetan parte hartu ezin
dezakeela. Esaterako, Espainian pobretzat jo dezakegu seme-alaben eskola-materiala erosi ezin dezakeen
edo etxebizitza bat alokatu ezin dezakeen familia. Europar Batasunaren pobrezia erlatiboaren atalase-
maila kontsumo-unitate bakoitzeko diru-sarreren medianaren % 60 da.

POBREZIA



Oro har, termino horrek pobreziarena gainditu egiten duela hartzen da aintzat, hura zehazterakoan ez
baita soilik ikuspegi ekonomikoa kontuan hartzen; gizartean parte-hartze zabalagoa izateko aukerak
ere kontuan hartzen dira.

Alabaina, esan beharra dago egileak ez direla ados jartzen pobreziaren eta gizarte-bazterkeriaren
kontzeptuen arteko mugak ezartzerakoan. Gida honetan, bazterkeria kontzeptu multidimentsionala da,
eta pertsona batek gizartearen eremu batean edo batzuetan duen integrazioa edo parte-hartzea galtzeko
prozesua adierazten du:

GIZARTE BAZTERKERIA

Hortaz, pertsona baten gizarteratzearen edo gizarte-bazterkeriaren egoera zehazteko, pertsona hori bertako
biztanle gehienen aldean jarrita zer egoeratan dagoen aztertu behar da, hau da, pertsona horrek bertako
gehienen gizarte-eskubideak gauzatzeko zer aukera dituen ikusi behar da, haren egoera baloratzeko.

Ekonomikoa (produkzioan edo
kontsumoan).

Politiko-legala (parte-hartze
politikoa, administrazio-sistema,
gizarte-babesa eta abar).

Sozial-harremanetakoa (sarerik
eza, edo problematika gizarte-
edo familia-sareen barruan).

Iraupen luzeko langabe batek normalean ezin izaten
du Espainian oinarrizkotzat jotako ondasun eta
zerbitzuak eskuratu.

Egoitza-baimenik ez duen pertsona batek ezin du
botorik eman, enplegu duin bat eskuratu, bere
familia berriz elkartu eta abar.

Familia-sarerik edo elkartasun-sare primariorik ez
duen pertsona bat askoz ere egoera kalteberagoan
geratuko da gaixotasun edo istripuren bat jasaten
badu.

EREMUA ADIBIDEAK



Prozesu bat da, eta pertsona guztiek bizitza ekonomikoan, sozialean eta politikoan bete-betean parte
hartzeko eta bizi-baldintza egokiak edukitzeko aukera eta baliabideak dituztela ziurtatzen du. Gizarteratzeak
integrazioarekin, kohesioarekin eta justizia sozialarekin du zerikusia. Gizartea osatzen duten guztiek
dimentsio sozial guztietan (ekonomia, legeria, politika, kultura eta abar) berdintasunez parte hartzeko
aukera izatea adierazten du gizarteratzeak.

Hortaz, gizarteratzean oinarrituriko gizarte batek gizarte hori osatzen duten pertsona guztien Giza Eskubideen
bermea, duintasuna eta herritartasun aktiboa ziurtatzeko mekanismoak edukiko eta gaituko ditu.

GIZARTERATZEA

Zenbait egilek eta ikerlarik kalteberatasunaren kontzeptua erabiltzen dute gizarteratzearen eta gizarte-
bazterkeriaren bitarteko eremua deskribatzeko. Pertsona kaltebera batek ahuleziaren bat jasaten du
bere ingurunean (pertsonala, familia-harremanetakoa, sozioekonomikoa edo politiko-administratiboa),
eta, ondorioz, gizarte-bazterkeriaren prozesua ekar lezakeen arrisku-egoera batean dago. Arrisku-maila
handiagoa edo txikiagoa izango da ingurunearen hondamen-mailaren arabera.

Aldez aurretik aipaturiko arrisku-egoerak sailkatzen diren hiru eremuak (ekonomikoa, politiko-legala eta
sozial-harremanetakoa) gizarteratzea/bazterkeria gehien baldintzatzen dituzten ezaugarri pertsonalekin
(sexua, adina eta jatorria) konbinatzen baditugu, bost arrisku-profil ohikoenak aurkitzen ditugu.

KALTEBERATASUNA



Diru-sarrerarik ez duen emakume atzerritar gazte eta kualifikatu batek baliabide egokiak eduki ditzake
maila pertsonalean eta sozialean aurrera egiteko. Nolanahi ere, kalteberatasun-egoera batean dago, eta
horrek gizarte-bazterkeriara eraman dezake, baldin eta zirkunstantzia hauetako batzuk gertatzen badira:

• Lan-baimenik gabe denbora asko ematen badu, oso litekeena da diru-sarrerarik ez izatea
eta egoera ekonomiko prekarioan egotea, edo bestela diru-sarrerak lan irregular batetik
etortzea, eta, hortaz, lan-esplotazioa jasatea.

• Emakume atzerritarra izateak areago ditzake gizarte-bazterkeria eta tratu arrazista eta
diskriminatzailea jasateko aukerak.

• Gizarte-sarerik eta/edo familia-ingurunerik ez edukitzeak, aurreko zirkunstantziei loturik, sareen
legez kanpoko esplotazioaren biktima izatera edo indarkeriazko tratua jasatera eraman
dezakete emakume atzerritarra.

Atzerritar
gazteak,

etxerik eta
baliabiderik

gabeak

Etxerik
gabeko

espainolak

Emakume
atzerritar
gazte eta

kualifikatuak,
diru-sarrerarik

gabeak

Emakume
atzerritar
gazte eta

kualifikatuak
familia-

arazoekin

Emakume
espainol

pentsiodunak

% 7 % 2 % 42 % 35,5 % 13,5

ARRISKU
HANDIAGOA

ARRISKU
TXIKIAGOA

 Iturria: Gizarte Kalteberatasunari buruzko urteko txostena (2006)

Zerk eragin dezake gizarte-bazterkeria eta pobrezia?

Gizarte-bazterkeria prozesu multidimentsionala da, eta, hortaz, arrazoi bat baino gehiago aipatzen dira
normalean. Prozesua hasten da pertsonaren bizitzaren gertaeraren batek (lana galtzeak, gaixotasunak
eta abar) pertsona hori kaltebera egiten duenean. Alabaina, bazterkeria ez da gertatzen pertsonaren
parte-hartze ahalmenean benetako galera gertatu arte. Izan ere, prozesuan lau gizarte-eremuk esku
hartu eta elkarreragiten dute, eta, hala, eremu horietako batek konpentsa ditzake beste batean izandako
galerak. Esaterako, gaixotasunagatiko baja batengatiko laguntza ekonomikoak ziurtatzen digu baja
horrek gure bizitzan inpaktu txikiagoa izatea.

Gizarte-bazterkeriaren konfigurazioan lau eremu horiek nola lotzen diren ulertzeko, adibide bat jarriko
dugu faktore bakoitzeko:

1. Pertsonala: pertsona kaltebera da haren egoera-pertsonala dela medio gizartean bete-betean
parte hartzeko desabantaila argian baldin badago gainerako herritarren aldean. Eremu horretan,
besteak beste, honako faktore hauek bil daitezke: hezkuntza- edo prestakuntza-maila, osasun
fisikoaren edo mentalaren egoera, adikzioak izatea, trebetasun edo gaitasun indibidualak eta abar.

Robertok 40 urte ditu, eta 20 urtetik gora darama lanean bere herriko lantegi batean. Alabaina,
lantegiak itxi egin du, eta Robertok beste lan bat bilatu behar du, prestakuntza-maila txikia
(irakurtzen eta idazten daki, besterik ez) duen eta gidabaimenik ez duen arren. Lana bilatzea
oso zaila da Robertorentzat. Sekulan ez da beste ezertan aritu, egunkarietan bila ibili behar
du, herritik kanpo dauden enplegu-bulegoetara jo, bulego horietan jarduten dutenei ez die
oso ongi ulertzen…

2. Familia-harremanetakoa: gizarte-sareak pertsonak elkarreragiteko oinarrizko modua da, eta
gizarte-harremanak, berriz, funtsezkoak dira integrazioa bermatzeko. Harreman primario edo
estuenen artean harreman solidarioa sortzen da, eta horrek egoera zailetatik babesten ditu
pertsonak.

Gizarte-harremanak galtzeak edo ez izateak pertsonaren parte-hartze aukerak murritzarazten
ditu, eta, aldi berean, babesgabezia-egoeran uzten du kalteberatasun-baldintzen aurrean.



 Roberto ezkongabea da, eta ez dauka ez seme-alabarik ez senitartekorik herrian. Horrenbestez,
inork ere ezin diezaioke lagundu administrazioarekiko tramiteetan, curriculum bat egitean,
beste lantegi batzuk bilatzean eta abar. Lagunik ez aldamenean, beraz, autoan eramateko
edo datu-orriak betetzen laguntzeko. Langabezia-prestazioa amaitutakoan, ez daki zer egingo
duen ordurako lanik aurkitu ez badu.

3. Sozioekonomikoa: gizartearen egitura ekonomikoa, aberastasuna banatzeko sistema, informazioa
eskuratzeko aukerak, krisi ekonomikoko eta produkzio-sistemak berregituratzeko egoerak,
pertzepzioak eta estereotipoak, arrazakeria eta diskriminazioa, eta degradatutako inguruneak,
hala nola gainbeheran dauden hiri- edo landa-eremuak.

Robertoren lantegia itxi dute jabeentzat dagoeneko ez delako errentagarria eremu horretan
produzitzea. Poliki-poliki inbertsioa kanpora irteten ari da, produktuentzako sarbide-azpiegitura
egokirik ez duelako aurkitzen, ezta beharrezko laneskurik ere. Roberto kaltetu bat da beste
hainbaten artean. Alabaina, prestakuntza-maila urriak eta familiarik ez izateak zailago egiten
dute harentzat normaltasunera itzultzea.

4. Politiko-administratiboa eta gizarte-babesekoa: arauzko, legezko eta administrazioko
sistemek funtsezko zeregina betetzen dute pertsona guztiek berdintasunez parte hartzea eta
justiziara iristea bermatzeko. Gainera, sistema horiek ezinbestekoak dira aurreko mailetan ageri
diren desabantailak konpentsatzeko: aberastasuna berriz banatzea, langabeziaren babesa,
osasuna, hezkuntza, etxebizitza...

Robertoren kasuan, gizarte-babeseko sistema da lasaitasun apur bat ematen dion gauza
bakarra, langabeziagatiko prestazioetatik hasita. Sistema zenbat eta hobea izan, orduan eta
aukera gehiago izango ditu bere egoera hobetzeko. Esaterako, administrazioek inbertsioak
egin litzakete eremuan azpiegiturak jartzeko, doako prestakuntza egokitua jar lezakete haren
eskura, eta abar.



1.   Pertsonala:
Prestakuntza urria
Eskola-porrota
Adikzioak
Espetxea
Gaixotasunak

2.    Familia-harremanetakoa:
Indarkeria
Abusuak
Deserrotzea

3.    Sozioekonomikoa:
Baliabiderik ez
Lan-egoera prekarioa
Prostituzioa
Arrazakeria
Aurkako ingurunea
Sarerik ez

4.    Politiko administratiboa
eta gizarte-babesekoa:
Atzerritartasun-egoeratik
eratorritako arazoak
Etxebizitzarik ez/ 
etxebizitza prekarioa
Subsidio bidezko 
gutxieneko errentak

 FAKTORE NAGUSIAK EREMUAREN ARABERA:

 Iturria: Egileak osatutakoa, “Revista Española del Tercer Sector” aldizkaritik abiatuta (5. zenbakia, 2007ko apirilekoa)

Sistema politiko-administratiboa

Ingurune sozioekonomikoa

Harreman primarioak

Pertsona

Pertsona batek bere ingurune
hurbilenarekin, bizi den testuinguru
sozio-ekonomikoarekin eta fisikoarekin,
edo erreferentziazko sistema politiko
eta administratiboarekin ezartzen dituen
harremanak lagungarri gerta daitezke
pertsona horren gizarteratzea edo
gizarte-bazterkeria errazteko.

 Iturria: Egileak osatutakoa



Bazterkeria fenomeno konplexua eta multidimentsionala dela aintzat hartuta, hura aztertzerakoan adierazle
jakin batzuk baliatzen dira fenomenoa modu objektiboan hartzeko. Esaterako, fenomenoa nabari den
eremuetatik abiatuta aztertzen hasi gaitezke:

Ikuspegi ekonomikotik abiatuta, honako hauekin zerikusia duten adierazleak balia ditzakegu:
• Produkzioan duen parte-hartzea (langabezia, enplegu prekarioa, iraupen luzeko langabezia eta abar).
• Diru-sarrera maila (errenta eskuragarria, diru-sarrerak, ondarea eta abar).

Oinarrizko eskubide politiko, sozial eta zibilen ikuspegitik:
• Diskriminazioaren esperientzia.
• Administrazio-egoera (egoera irregularra, legez kanpoko egoera edo erregulaziorik eza, eta abar).
• Etxebizitzaren, hezkuntzaren eta osasunaren estaldura soziala (analfabetismoa, eskolatzea,

etxerik gabeko pertsonak, adikzioak, osasun-estaldura eta abar).

Gizarte- eta familia-loturen ikuspegitik:
• Gatazka sozialeko eta anomiako egoerak: etxeko indarkeria, abandonua, delinkuentzia eta abar.
• Isolamendu-maila: deserrotzea, zurztasuna, portaera anomikoen ondoko arbuioa

(preso ohiak, toxikomano ohiak).

Gizarteratzearen aldeko estrategiaren esparruan, Europako Batzordeak eta Gizarte Babeserako
Batzordeak ere adierazle jakin batzuk adostu dituzte, bilakaera neurtzeko eta Europako bazterkeria-
egoera konparatzeko.

Nola neurtzen dira gizarte-bazterkeria eta pobrezia?

Nork neurtzen du pobrezia eta bazterkeria?

Hainbat erakundek aztertzen dute _batzuek, aldian-aldian_ faktore horietako bat edo batzuk. Nazioarteko
edo Europako erakunde batzuek zenbait herrialderi buruzko luzetarako datu konparagarriak eskaintzen
dizkigute. Esaterako, 2001era arte, Europar Batasuneko Etxekoen Unitateen Panelak (PHOGUE)
etxekoen unitateen diru-sarrera eta bizi-baldintzekin zerikusia duten gaiak aztertzen zituen, informazio



Gizarte-bazterkeria jaisten al da aberastasuna igo ahala?

Gizarteratzean edo gizarte-bazterkerian mota askotako faktoreek eragiten dute, ez faktore ekonomikoek
soilik. Horregatik, lurralde baten aberastasuna igo arren, litekeena da bazterkeria-egoera ildo beretik
ez bilakatzea, baldin eta beste eremu batzuetan ere aurrerapenak lortzen ez badira. Kasu batzuetan,
kontrakoa ere gertatu da. Europan, esaterako, aberastasunak igo ahala gizarte-desberdintasunek ere
gora egin dute.

demografikoari, etxebizitzari eta etxebizitza-hornidurari, jarduerari, osasun-egoerari eta ikasketa-mailari
buruzko hainbat aldagai eta abar aldi berean aztertuz.

Herrialde bakoitzaren Giza Garapenaren Indizeak (GGI) ere zerikusi handia du pobreziarekin. Garapenerako
Nazio Batuen Programak lantzen du adierazle hori. Hiru parametrok osatutako estatistika-adierazle sozial
batean oinarritzen da:

• Bizitza luze eta osasuntsua (jaiotzerakoan dugun bizi-itxaropenaren arabera neurtua).
• Hezkuntza (helduen alfabetatze-tasaren, eta lehen, bigarren eta hirugarren hezkuntzako matrikulazioaren

tasa gordin konbinatuaren arabera neurtua).
• Bizi-maila duina (biztanleko BEZaren arabera neurtua).

2001etik aurrera, EBko Diru-sarrera eta Bizi baldintzei buruzko Inkestak (EU-SILC) PHOGUE ordeztu
zuen. Espainian, "Bizi-Baldintzei buruzko Inkesta" deitzen zaio, eta Estatistikako Institutu Nazionalak
egiten du. Eurobarometroak edo Ikerketa Soziologikoen Zentroak ere beste hainbat datu interesgarri
jar ditzakete gure eskura, bereziki gai jakin batzuei buruz, diskriminazioari buruz, esaterako.

ELGAk (Ekonomia Lankidetzarako eta Garapenerako Antolakundea) ere gizarte-aldaketei buruzko
neurketak egiten ditu, konparatuak eta herrialdeen arabera, herritarren bizi-kalitateari eragiten dioten
zenbait arlotan eginiko aurrerapenei buruzko kalitate handiko estatistikak erabiliz.



Batetik, gizarteratzearen eta gizarte-bazterkeriaren kontzeptuak pertsonaren eta pertsona hori bizi den
gizartearen arteko harremanari (parte-hartzeari) dagokionez soilik ulertzen dira. Hortaz, bazterkeria
fenomeno soziala da.

Alabaina, pertsona bat gizarte-bazterkeriara eraman dezaketen baldintzek osagai kolektiboa ere badute,
biztanle talde jakin batzuetan maizago gertatu ohi direlako. Hori zenbait arrazoirengatik gerta daiteke:

Pobrezia eta bazterkeria: fenomeno indibidualak edo kolektiboak?

“Gizarte-aldaketak direla-eta, ospitaletan gero eta gehiago dira lagunik
gabeko gaixoak”.

La Vanguardia. 2007/07/04

Europarren erosahalmena oro har handitu bada ere, esan beharra dago pixkana-pixkana dualizazioa
nagusitu dela aberastasuna banatzerakoan, hau da, desberdintasunak handitu egin dira. 2000. urtetik
aurrera, ekonomiak suspertze aldera egin badu ere, aberatsen eta pobreen arteko errenta-aldeak ez
dira inondik inora murriztu. 2005ean, aberatsenen % 20k lorturiko errenta 5,4 aldiz handiagoa zen
pobreenen % 20k lorturikoa baino. Espainian eta Europako beste herrialde batzuetan, alde hori are
handiagoa da. Bost urtean bakarrik, alde ekonomikoak handitu egin dira Europan, orain hamar urteko
mailetara atzera egiteraino.

Gainera, aldez aurretik aipatu dugun bezala, bazterkeriaren fenomenoa ezin da soilik ikuspegi ekonomikotik
neurtu, beste hiru eremuk ere eragina izan dezaketelako gizartearen ahalmen integratzailean:

• Sistema ekonomikoek eta produkzio-sistemek.
• Gizarte-harremanetarako eta bizikidetzarako moduek.
• Ongizate Estatuaren bilakaerak.



Nork jasaten du pobrezia eta bazterkeria?

Europako Batzordeak pobrezia eta gizarte-bazterkeria Europan zertan diren aztertu du. Azterketaren
arabera honako pertsona hauek dira arrisku berezia dutenak:

• Iraupen luzeko emakume langileak, adineko langabeak, lan prekarioa edo kalitate txikiko lana dutenak.
• Kualifikazio akademiko txikiak dituzten, eskolatu gabe dauden edo eskola behar baino lehen

uzten duten pertsonak.
• Etorkinak edo gutxiengo etnikoetako kide diren pertsonak.
• Etxerik ez dutenak, edo pilatuta edo etxebizitza prekarioetan bizi direnak.
• Ezintasunen bat dutenak.
• Osasun-arazoak dituztenak.
• Beren kargura inoren laguntza behar duten pertsonak dituztenak.

Beste faktore batzuk ere hartu behar dira kontuan, hala nola sexu-joera, erlijioa eta adina. Generoa ere
kontuan hartzekoa da gizarte-bazterkeriaren aurkako borrokan, gizarte-egitura dela-eta emakumeak
egoera kalteberagoan daudelako gizonezkoak baino (lan-merkatuan sartzeko aukerak, familia-kargak,
genero-indarkeria eta abar).

• Talde jakin batzuek ezaugarri jakin batuk konpartitzen dituzte, behin betiko edo aldi baterako,
eta horrek desabantaila-egoeran kokatzen ditu gainerako biztanleen aldean. Esaterako, arrazakeriak
eta diskriminazioak bazterkeria eragin dezaketenez, etorkinek edo gutxiengo etnikoek are arrisku
handiagoa dute gizarte-bazterkerian erortzeko beste kolektibo batzuek baino.

• Lurraldearen faktoreak ere eragiten du bazterkeria fenomeno kolektiboa izatea. Eremu behartsu
eta pobreetan bizi diren _eta, ondorioz, azpiegituretarako sarbide egokirik ez duten_ biztanleek
kalteberatasun- eta desabantaila-egoera konpartitzen dute, beste lurralde batzuetan bizi direnen
aldean.

• Pobrezia eta bazterkeria belaunaldiz belaunaldi transmititzen dira, eta horrek ere gizarte-bazterkeria
fenomeno kolektiboa izatea eragiten du.



Gizarte-bazterkeria belaunaldiz belaunaldi transmititzen al da?

Bizi Baldintzei buruzko Inkestaren arabera, Espainian, lau kideko etxekoen unitateko bat, kide
horietako bi 14 urtez beherakoa izaki, pobreziaren atalase-mailaren azpitik dago baldin eta hileko
diru-sarrerak 1.100 eurora iristen ez badira.

Pobrezia belaunaldiz belaunaldi transmiti daiteke, baita gizarte-bazterkeriara eraman dezaketen beste
baldintza batzuk ere. Azterlanek aditzera ematen dutenez, nolabaiteko erlazioa dago gure guraso edo
aitona-amonen egoera sozioekonomikoaren eta helduak garenean guk bizi dugun egoeraren artean.
Adingabeak desabantailazko inguruneetan gizarteratzen badira, heldu ondoren ere aukera gehiago
izango dituzte beren gurasoek izandakoen antzeko zailtasunak bizitzeko.

Batetik, gizarte- eta ekonomia-egiturek eragotzi egiten dute pertsona kalteberak egoera horretatik irtetea.
Gainera, desabantailazko inguruneetan hazten diren adingabeek lehenbailehen barneratu eta berenganatzen
dituzte beren azpikulturaren funtsezko balioak eta ohiturak, eta horrenbestez ez daude behar bezala
prestatuta beren bizitzetan gerta daitezkeen aurrerapenak baliatzeko.

Bestetik, badira hainbat lurralde garapen txikia izan dutenak eta bizikidetza modu tradizionalagoak
dituztenak eta aldaketarekiko erresistenteagoak direnak, landa-eremuetan edo hiri handietako ingurune
degradatuetan bereziki, eta hori ere lagungarri gerta daiteke pobrezia belaunaldiz belaunaldi transmititzeko.

Hala, argi dago kalteberatasuna heredatutako ezaugarria izan daitekeela. Hortaz, garrantzi handikoa
litzateke ekintza bereziak abian jartzea belaunaldien arteko transmisio hori saihesteko, pertsonen
integrazio-ahalmena baldintzatzen duten eremuetako batean edo batzuetan jardunez.

Munduko eskualde guztietan bada biztanleria zati bat belaunaldiz belaunaldi bazterturik jarraitzen duena.
Haurtzaroan bizi izandako zailtasunak helduaroan errepikatzeko joera hori handiagoa da Europako
hegoaldeko herrialdeetan, Espainia barne, besteak beste, pobrezia errepikariaren tasa handiagoa delako
edo hainbat landa-inguru behar bezala garatu ez direlako.



Zenbateko pobrezia dago Espainian?

25-65 urteko pertsonen artean, pobrezia-tasa % 17,7 da aitak lehen mailako prestakuntza baino
ez zuen pertsonen artean. Aitak goi-mailako prestakuntza zuen pertsonen artean, aldiz, % 7,6 da
(EIN, 2005).

Datu ekonomikoak aintzat hartuta, 2001ean 15 herrialdeko Europako biztanleriaren % 18, hau da, 60
milioi pertsona, pobrezia-arriskuan bizi zen. Pobrezia erlatiboaren tasa (batez besteko diru-sarrera
nazionalen % 60tik beherako diru-sarrerekin bizi ziren pertsonak) nabarmen aldatzen zen herrialde
batetik bestera, baina Espainiak tasarik handienetakoa zuen, Greziarekin eta Portugalekin batera.

Azken urte hauetan, maila ekonomikoa nabarmen hobetu da Espainian. Nolanahi ere, nabarmentzekoa
da 2004. urtean pobrezia erlatiboak % 19,8 gehiago eragin ziola Espainiako biztanleriari 1995ean baino.
Horrek argi eta garbi uzten du, beraz, aberastasuna handitzeak ez duela zertan pobrezia murriztu.

Gainera, datu horiek ez ezik, beste hainbat datu ere kontuan hartu behar dira, gizarte-bazterkeriaren
fenomenoak eremu ekonomikoa gainditzen baitu, aldez aurretik ikusi dugun bezala. Beste hainbat
faktorek ere _iraupen luzeko langabeziak, aldi luze batean diru-sarrera txikiak edukitzeak, kalitate txikiko
enpleguak, kualifikaziorik ezak eta eskola behar baino lehen uzteak, ezintasunek, osasun-arazoek,
droga eta alkohol gehiegi hartzeak, gabezia ugariko eskualdeek, etxerik ez izateak edo etxebizitzaren

“Hazkunde ekonomikoa sendoa izanagatik ere, batez besteko soldata erreala
% 4 jaitsi da 10 urtean. Espainia da erosahalmenaren atzerakada izan duen ELGAko
herrialde bakarra”.

El País. 2007/06/24



“Espainiako haurren % 15 pobrezian bizi da. UNICEFek eginiko azterlan baten arabera,
Espainia da Europan haur-pobreziako tasa handiena duten herrialdeetako bat”.

La Razón. 2007/06/24

prekarietateak, arrazakeriaren eta arraza-diskriminazioaren edo xenofobiaren arriskuak eta abar_ zeresan
handia dute pertsonen integrazio-egoeran.

EBko gainerako herrialdeen aldean, Espainian badira zenbait ezaugarri biztanleen artean gizarte-
bazterkeria jasateko arriskua areagotzen dutenak. Esaterako:

• Ekonomia hazi da, bai, baina horrekin batera enplegu prekarioa edo kalitate txikikoa ere hazi da.
• Gizarte- eta demografia-arrazoiak direla-eta, gizarte-egituran aldaketa azkarrak gertatu dira:

biztanleria zahartzea, jaiotza-tasa murriztea, etorkinak etortzea eta abar.
• Hezkuntza-maila Europako txikienetakoa da.
• Hesi teknologikoa handienetakoa da.
• Hainbat landa-eskualdek garatu gabe jarraitzen dute.
• Gizarte-babesaren maila txikiagoa da. Izan ere, gastu soziala % 20 txikiagoa izan zen 2001ean

1993an baino, Eustaten datuen arabera.
• Familien zorpetze-maila izugarri handitu da, etxebizitzaren prezioak etengabe gora egin duelako,

bereziki.
• Espainian, Europako beste zenbait herrialdetan bezalaxe, pobrezia errepikaria (pobrezia-egoeran

urtebetetik gora daramaten pertsonak) handia da, EBko Diru-sarrera eta Bizi Baldintzei buruzko
Inkestaren arabera. Eta gauza bera gertatzen da pobreziaren belaunaldi-transmisioarekiin zerikusia
duten datuekin.

1995etik 2001ra bitarte, Espainia 9. tokitik 21. tokira jaitsi zen NBEen Giza Garapenaren Adierazlearen
sailkapenean.

Gizarte-bazterkeriaren egoeran dagoen pertsonak gutxiago parte hartzen du eguneroko bizitzan, eta
gizarteak ere okerrago ikusten du pertsona hori, eta balio txikiagoa ematen dio. Gainera, gizarte-
bazterkeriak ondorio fisiko edo psikologikoak ere izaten ditu askotan pertsona horrentzat.

Gizarte-bazterkeria jasaten duten pertsonak bazterturik eta indargabe sentitu ohi dira, mendetasun-
egoeran. Gizarte-bazterkeriak beste hainbat ondorio psikologiko ere ekar ditzake pertsonarentzat, hala
nola autoestimazio eskasa, depresioa, lorpen-motibazio txikia, antsietatea, isolamendua, nortasunik
eza, desorientazioa eta abar.

Ikuspegi fisiko batetik, garapen- eta bizikidetza-sistema komunetan parte-hartzerik ez izatearekin batera
beste arazo batzuk ager daitezke, hala nola desnutrizioa, osasun txarra, heriotza-tasa handiagoa eta
abar.

Gainera, besteek moldatu gabetzat, "kasu" sozialtzat jo ohi dituzte pertsona horiek, eta horrek
estigmatizaziora darama ezinbestean, eta, hala, pertsonaren isolamendu-egoera areagotu egiten da.

"Kalean bizi direnen bizi-itxaropena 20 urte da".
Rais Fundazioa, Wright eta Rubin ikerlarien azterlanetatik abiatuta.

Zer ondorio dakarzkie gizarte-bazterkeriak hura jasaten dutenei?



Lurralde batean pobrezia eta gizarte-bazterkeria izatea ez da mesedegarri inorentzat. Aitzitik, aukerak
galtzea eta beste zenbait ondorio larri dakartza berekin, arazo horiek dituzten pertsonentzat zein arazoak
sortzen diren gizarteentzat.

• Gizarte-ikuspegitik, pertsona jakin batzuk baztertzeak gizarte baten garapen-aukerak galtzea
dakar berekin, segregazioa, gizarte-haustura, liskarrak eta abar eragiten dituelako, eta, hori ez
ezik, demografian ere eragiten duelako: migrazioak, jaiotza-tasak behera egitea eta abar. Bestetik
bazterkeriak galarazi egiten du gizarteak ingurune multikultural eta anitz baten onurak aprobetxatu
ahal izatea. Berriki Frantzian eta Europako beste herrialde batzuetan istilu larriak gertatu dira:
300 pertsona baino gehiago atxilotu zituzten 1.200 ibilgailu inguru erretzeagatik, eta beste
hainbat gorabehera izan ziren, bazterturiko taldeak izateak herrialde oso baten gizarte-kohesioa
arrisku larrian jar dezakeelako adierazgarri.

• Ekonomia-ikuspegitik, biztanleria-segmentu jakin batzuek produkzio-egituretan parte-hartzerik
ez izateak (ez dute produzitzen, eta ez dute produkziotik etekinik ateratzen) giza kapitalaren
indar-galera dakar berekin. Hori ez ezik, beste zenbait ondorio ere izan ditzake horrek, hala nola
ezkutuko ekonomia agertzea, aberastasuna banatzerakoan desorekak sortzea, zenbait eremu
segregatu edo degradatzea eta abar.
"Langile etorkinek Espainiako soldatek gora egitea erraztu dute". Immigrazioari eta Lan
Merkatuari buruzko azterlana. 2007ko txostena. Espainiako Gobernua.

• Ikuspegi demokratikotik, Berdintasunaren printzipioa, oinarrizko eskubideen bermea eta herritarren
parte-hartzearen printzipioak urratu egiten dira. Beste zenbait arazo politiko eta administratibo
ere ageri dira: pertsona guztien eskubideak ziurtatzeko zailtasunak, erregulazio berriak gauzatu
beharra eta abar. Arrazakeriaren eta Xenofobiaren Espainiako Behatokiak eginiko inkesta
baten arabera, inkestatuen % 41,7k uste du immigrazioak dezente errazten duela Espainian
delinkuentziak gora egitea (IESA inkesta - CE-0610. IESAA/CSIC, 2006).

Zer ondorio eta eragin dakartza gizarte-bazterkeriak gizartearentzat?

Ikusi dugunez, Espainian eta Europar Batasuneko gainerako herrialdeetan pobreziaren eta gizarte-
bazterkeriaren fenomenoak betidanik egon dira, eta ez dira desagertzen ari.

2000. urtean, EBko estatu kideek zenbait neurri eta ekintza abian jartzea erabaki zuten, desagertu
beharrean sendotzen ari ziren pobreziaren eta gizarte-bazterkeriaren aurka borrokatzeko. Horretarako
honako ideia hau hartu zen oinarritzat: fenomeno hori hazkunde ekonomiko iraunkorraren kalterakoa
zen, baita gizarte kohesionatu baten kalterakoa ere. Lisboako estatuburuen gailurrean, Estatu kideek
honako helburu hau ezarri zuten: 10 urtean pobrezia eta gizarte-bazterkeria ezabatzea.

Ordutik hona, Europan aurrerabide handia egin da: Suedian eta Finlandian, esaterako, pobreziako eta
gizarte-bazterkeriako tasak nabarmen jaitsi dira. Nolanahi ere, Lisboako helburua oraindik ere erronka
da guztiontzat.

Askorentzat, pobrezia eta gizarte-bazterkeria ezabatzea helburu utopikoa da. Esperientziak, ordea, zera
erakutsi du, fenomeno horiek murriztu eta prebeni daitezkeela, betiere eragile guztiak gogoz inplikatzen
badira eta neurri egokiak hartzen badituzte.

EBn, Estatu kideei soilik dagozkie pobreziaren eta gizarte-bazterkeriaren aurkako borrokaren arloko
eskumenak. Hortaz, EBrentzat ezinezkoa da zuzeneko neurriak abian jartzea. Haatik, baterako estrategiak
bultza ditzake, Europako Gizarteratze Estrategia, esaterako. Estrategia hori, Koordinazio Metodo Ireki
berriari esker, lagungarri gertatu da pobreziak eta gizarteratzeak agenda politiko nazionaletan duten
garrantzia handitzeko. Estrategia eta koordinazio-prozesu komun berri horiek ahalbidetu dute politika
nazionalak diseinatzerakoan erabiltzen diren moduak hobetzea, baita hainbat eragile inplikatzea ere,
hala nola GKEak, tokiko eta eskualdeko agintariak, eta bazterkeria-egoeran eta bazterkeria-arriskuan
dauden pertsonak.

Posible al da pobrezia eta gizarte-bazterkeria ezabatzea?



Gizarte-bazterkeria fenomeno multidimentsionala da, ekonomia- eta lan-arloko eremuari eta eremu
politiko-legalari eta sozial-harremanetakoari eragiten dielako. Horrenbestez, gobernuei dagokie herritar
guztiak gizarteratzea errealitate bihurtzeko azken erantzukizuna. Hori ez da nahikoa, ordea; honako
hauen guztien parte-hartzea eta lankidetza ere behar dira:

• Gizarte-arloko erakundeak eta eragileak (GKEak, sindikatuak, enpresak eta hedabideak).
• Familiako eta harremanetako ingurunea.
• Bazterkeriako egoeran eta/edo arriskuan dauden pertsonak.
• Gizartean parte hartzen duten pertsona guztiak, konpromiso solidarioa hartuz eta gizalegezko

zentzuz jokatuz.

Zer eragile inplikatu beharko lirateke gizarteratze-prozesuetan?

Zer ezaugarri bildu behar ditu inguruneak?

Gizarte-bazterkeriaren fenomenoak pertsonei eragiten die, eta betiere termino erlatibotan zehazten da,
hau da, pertsona bat biztanleriaren gehiengoaren aldean jarrita. Gizarte-bazterkeria prebenitzeko aukerak
pertsona bat bizi den eta garatzen den ingurunearen arabera zehaztuko dira neurri handi batean.

Lehenik eta behin, ingurune horretako harreman eta truke sozial, ekonomiko eta politikoak Giza
Eskubideen errespetuan oinarritu beharko dira, eta printzipio eta balio juridiko, sozial eta demokratikoak
bete beharko dituzte.

Gainera, eskubideak aplikatzea ahalbidetuko duten mekanismoak eduki behar ditu inguruneak, baita
herritar guztiontzako gizarte-babeseko sistema integrala eduki ere, kalitatezko hezkuntza, osasuna eta
gizarte-zerbitzuak bermatzeko, eta kotizaziopeko pentsioen eta gutxieneko errenten sistema ziurtatzeko.



Erakunde publikoen lana ere ezinbestekoa izango da. Honako zeregin hauek bete behar dituzte:

• Aberastasuna berdintasunez birbanatzea.

• Gizarteratzea eta aukera-berdintasuna sustatuko duten neurri eta ekintzak ezartzea, eta neurri
eta ekintza horiek ezar daitezen zaintzea.
2006an eta 2007an mendetasun-egoeran daudenen Autonomia Pertsonala eta Arreta Sustatzeko
abenduaren 14ko 39/2006 Legea eta emakumeen eta gizonen arteko berdintasunerako
martxoaren 22ko 3/2007 Lege Organikoa onartu ziren.

• Guztion parte-hartze politikoa sustatzea.
Herritarrek aukera eduki behar dute udalerrietako urteko aurrekontuak onartzeko prozesuan
eta udal-kudeaketan parte hartzeko.

• Sentsibilizazio-kanpainak ezartzea.
2001ean, udal batek herritarrak tolerantziaren eta bizikidetzaren balioen alde hezteko eta
sentsibilizatzeko kanpaina hasi zuen, hirian kolektibo kalteberei dagokienez nabarmentzen
ari ziren estereotipoei eta aurkako erreakzioei aurre egiteko. Kanpaina amaitutakoan, HIESa
duten gaixoentzako harrera-etxea inauguratu zen, eta, zorionez, ez zen aurkako manifestaziorik
antolatu, kokapena hautatu zenean gertatu zen bezala.

• Boluntariotza eta herritarren parte-hartzea erraztea.
Zenbait Autonomia Erkidegok urte anitzeko planak dituzte, beren lurraldeetan boluntariotza
eta herritarren parte-hartzea sustatzeko.

• Pertsonek, etxekoen unitateek eta komunitateek beren bizitza eta baliabideak hobeto kontrola
ditzaten indartzea.
Herri Unibertsitateak helduen hezkuntzarako eta bizitza osoko prestakuntzako proiektua dira.
Lurralde guztietan, baliabideak aprobetxatzera bideratzen dute ekintza, pertsonen bizi-kalitatea



Aldez aurretik ikusi dugunez, pobrezia edo gizarteratzea prebenitu edo murriztea ez da prozesu erraza,
eta eragileen jardun eta erantzukizunak ezin dira behar bezain argi zehaztu. Aitzitik, prozesu konplexua
da, eta guztiok ere inplikatu behar dugu hartan. Nolanahi ere, neurriak hautatzerakoan honako jardun-
jarraibide hauek har daitezke kontuan, arrakastarako giltza izango direlakoan:

• Ekintzen integraltasuna.
• Partenariotza.
• Guztion parte-hartzea.
• Lurralde-ikuspegia jardunetan eta zerbitzuetan.
• Jardunen osagarritasuna.
• Epe luzerako jarduna; horren plangintza egiterakoan, iraunkortasuna hartuko da aintzat.
• Egoera berezietarako neurri bereziak hautatzea, baita talde kalteberentzako ekintza espezifikoak ere.

Zein izan daitezke arrakastarako gakoak gizarteratzearen aldeko jardunean?

hobetzeko eta gizarteak behar dituen transformazioak sustatzeko. Laguntza-premia handiena
duten sektoreetan eragiten dute bereziki.

Bestetik, ingurune ekonomikoak ahalbidetu behar du eragile guztiek produkzio- eta kontsumo-sistemetan
parte hartzea, berdintasunezko hazkunde iraunkorra gerta dadin, eta hartara gizarte-kohesioa errealitate
bihurtzeko. Hau da, produzitutako aberastasuna berdintasunez banatu behar da herritarren artean,
biztanleriaren zati txiki baten aldeko monopolizazioa saihestuz.

Azkenik, inguruneak ahalbidetu behar du pertsona guztiek komunitate-bizitzaren sektore guztietan
berdintasunez parte hartzeko aukera izatea: zerbitzuak baliatzeko aukera, biltzeko askatasuna, adierazpen-
edo erlijio-askatasuna eta abar). Horretarako, funtsezkoa da eragile guztiek aukera-berdintasuna errespetatu
eta erraztea, hezkuntzaren, osasunaren, enpleguaren eta etxebizitzaren eremuetan bereziki.

